
Te mau nûmera ‘i teie mahana 

         

 

 

 
 
 
 
 
 
 
 
 
Fig. 1.  Rahira’a ta’ata tei ma’i hia i te COVID-19 ‘i Pôrînetia farâni nei                                                                                                        
mai te omuara’a mai 

  

 

           

Te mau nûmera o teie ma’i : 
 

187 hi’opo’ara’a tei ravehia i te mahana nô nanahi ra, aore roa e ta’ata ma’i i ‘itehia.                                                          
E nehenehe e parau e, mai te omuara’a o teie ma’i, 1990 hi’opo’ara’a tei ravehia mai te mahana 
matamua nô mâti ra, e 57 ta’ata tei ma’ihia i te Covid-19; i roto i teie rahira’a ta’ata e 57, e 36 tei roto 
noa â ratou i te hi’opo’ara’a a te mau taote, e 21 e aita i ‘ite fa’ahouhia ra te tirotiro Covid-19 i roto ia 
ratou ; ‘ua horoahia ra tâ ratou parau fa’atia no te hahaerera’a na rapae. Hô’ê noa â ta’ata tei tapeahia 
i te fare ma’i ; ‘ua maitai mai oia. Te parau âpi oaoa ra, aita â e ta’ata i fa’arue mai. 

Te tîtauhia nei â tatou, ia vai ara noa, ma te fa’atura i te mau fa’auera’a no te pârurura’a ia tâtou e tae 
noa atu i te fa’aeara’a i te fare. 

 

 

 

a’oa, ‘aore â ta’ata i fa’aru’e mai.  

 

 
  

Ta’atoara’a o te mau ta’ata tei ma’i hia i te COVID-19   
                  57 

Rahira’a ta’ata tei ma’i hia i te COVID-19 e o tei tapea hia i 
te fare ma’i    

- no teie taime     1 

- mai te ha’amatara’a no teie ma’i   4 

Rahira’a ta’ata tei rapa’âu hia i roto i te piha rapa’uura’a 
ma’i fifi       1 

Rahira’a ta’ata tei fa’aru’e mai no te ma’i COVID-19 0 

Fig. 2. Te mau ma’i i Tahiti e i Moorea, i te mahana maha 23 nô 
eperera 2020 

 

No roto mai : Piha hi’opo’ara’a i te mau ma’i, Fa’aterera’a nui no te ea 

Te tere manureva ta‘a ê (Continuité 
territoriale) : e 25 ta’ata ma’i no te fenua 
o tei ho’i mai. 
 
‘Ua tapae mai ratou i teie po’ipo’i mahana 
maha i te tahua tâura’a manureva no Tahiti-
Faa’a, na nia i te piti o te manureva ta’a ê a te 
Hau Nui (Continuité territoriale).  
 
Na te mau ti’a no te Fa’aterera’a o te Ea i 
ha’aputuputu ia ratou i roto i te mau fare i 
târahuhia e te Hau fenua.  E vai ‘opanipani noa 
ratou i roto i teie mau fare no te hô’ê mâorora’a 
e 3 hepetoma. Na te Afata Turu’uta’a i amo i te 
mau ha’amauara’a no te fa‘aho’ira’a mai ia 
ratou. 

Nô te mau tauiha’a rapa’au ra’a ma’i e vai ra i nia 
i teie manureva, te vai nei 1300 tao’a hi’opo’ara’a 
ma’i Covid-19 (kits de tests), no te fa’aohie i te 
mau fa’anahora’a hi’opo’ara’a tâmau.  
I nia atoa i teie manureva, 52 000 pâruru vaha e 
fa’aohipahia nei e te utuutu ma’i no te ra’apau i te 
feia ma’i pe’e (FFP2). 
 
Ua tarenahia te tere o te manureva ta’a ê a te Hau 
Nui (Coninuité territoriale), i te monire 27 no 
Eperera i muri nei. 
 
 
Te tere manureva ta‘a ê a te Nu’u 
 
Te manureva Air Bus A400M a te Nu’u e tae mai i 
Tahiti nei i teie mahana 25 no Eperera. I nia i teie 
manureva e 6 faehau aravihi no te mau 
fa’anahora’a tûpohera’a i te manumanu e te 
tirotiro, e te vai atoa ra te tahi mau matini hutira’a 
aho afa’ifa’i. 
 
 
 
 

TE PORO’I NÔ TEIE MAHANA 
 

EI HAU I ROTO I TO TATOU MAU UTUAFARE 
 

MĀURUURU E FA’AITOITO 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


